
Kamiseta lehiaketaren arauak Zimatek

1 Definizioak

1.1 Kamiseta eta tote bag lehiaketa

Kamiseta eta tote bag lehiaketa Zientzia eta Teknologia Fakultateko txapelketa bat da, Fisika
eta Ingenieritza Elektronikoko Ikasle Elkarteak (Zimatek) antolatzen duena.

1.2 Antolakuntza

Lehiaketa egituratu eta arautzen duten pertsonak, hau da, Zimatek.

1.3 Parte-hartzailea

Antolakuntzak haren partaidetza onartzen duen pertsona.

2 Parte-hartzea

e Parte-hartzea soilik bakarka egin daiteke.

e Izena eman duten pertsonek ZTFko kideak izan behar dute, hau da, ikasleak, irakasleak
edo administrazioan lan egiten duten pertsonak.

e Lehiaketan parte-hartzeak arau guztiak onartzea dakar.

e Antolakuntzak zimatek@gmail.com posta elektronikora bidalitako galderak erantzungo
ditu

Oharra: ITkasleak kontsideratuko dira soilik ZTFn edozein master, gradu edo gradu bikoitz
ikasten ari diren pertsonak.

3 Arautegia

3.1 Zigorrak

Zigorrak antolatzaileen esku geratzen dira eta abisu batetik deskalifikazio bateraino joan dai-
tezke.

3.2 Parte hartzaileen aukeraketa

Parte-hartze baldintzak betetzen dituen edozein pertsonak eman dezake izena.

Antolakuntzak bozketak hasi aurretik diseinuen eskaera atzera botatzeko eskubidea izango du.

3.3 Arautegi berezia
Araudi honetan, lehiaketan salbuespenezko egoeretan nola jokatu behar den azaltzen da:

e Antolakuntzak lehiaketa gelditzeko edo luzatzeko eskubidea dauka salbuespenezko egoe-
ratan.

e Araudian agertzen ez diren egoeratan, antolakuntzak jarraibideak erabakitzeko eskubidea
dauka.

4 Lehiaketa

4.1 Lehiaketaren araudia
Pertsonako bana edo bina diseinu aurkeztuko dira hurrengo baldintzekin.

e Diseinua bektorizatuta bidali behar da, kalitate onarekin.
(Diseinuak errez bektorizatzeko gida bat)

e Diseinuaren gaia zientziaren edozein alorrekin erlazioa izan behar du.

e Ezin dira Adimen Artifizialekin egindako diseinuak aurkeztu. Antzematekotan,
antolakuntzak diseinua deskalifikatuko du.

e Diseinuaren tamaina gomendatua 18x25cm-koa da.
e Diseinuak kalitatea galdu ez dezan, artxiboa 12MBekoa izan behar da askoz jota.

e Diseinuak hurrengo formularioan. Formulario horretan diseinuaren izenburua, laburpena,
parte-hartzailearen izen eta abizenak eta egiten dituen ikasketak adierazi behar dira.

e Parte-hartzaileak zehaztu beharko du bere diseinua kamiseta baterako, tote bag baterako
edo antolakuntzaren esku uzten baduen. Gainera, kamiseta edo tote bagaren hondoaren
kolorea adierazi beharko du.

o Kamiseta bat izatekotan, parte-hartzaileak adierazi beharko du diseinua kamisetaren au-
rrekaldean edo atzekaldean doan.

e Antolakuntzak elkartearen logoa eta zein urtetan aurkeztu den gehituko du diseinuen
beheko eskuineko izkinan.

e Bz dira onartuko egile eskubideak edo copyrighta duten diseinuak, hala nola, pertsonen
onarpen esplizitu gabeko pertsona hauen argazki edota irudiak. Horrez gain, ez dira
onartuko beste elkarte/marka/erakunde...-en izena, logo edo besteriko adierazpenik da-
ramaten diseinuak.

e Lehiaketara aurkeztutako diseinuek Creative Commons BY lizentzia dute. Ondorioz,
aske geratuko dira banatzeko, aldatzeko, egokitzeko eta erabiltzeko baldin eta diseinuaren
jatorrizko egileari kreditua ematen bazaio.(Informazio gehiago hemen).

e Diseinuak bidaltzeko epemuga 2026ko urriaren 19an, igandea, 19:00tan da.

Aurreko puntuak ez betetzekotan, antolakuntzak zigor bat ezartzeko aukera dauka.

4.2 Epaimahaia

Irabazleak herri-bozketa bidez aukeratuko dira, eta pertsona bakoitzak behin bakarrik eman
ahal izango du botoa, baina diseinu batean baino gehiagotan, baldin eta EHUren posta insti-
tuzionala eskuratzen badu.



https://www.youtube.com/watch?v=_fGImm5GH-o
https://forms.gle/EpMKM3STRBdaafq48
https://creativecommons.org/licenses/by/4.0/deed.es

Kamiseta lehiaketaren arauak Zimatek

4.3 Sariak

Bi sari emango dira, 100€ eta 50€koak diseinu onenari eta bigarren onenari hurrenez hurren.
Horretaz gain, bi ohorezko aipamen emango dira antolakuntzak hautatuta.

Saridun guztiek dohainik kamiseta edo tote bag bana jasoko dute haien diseinuarekin.

